
VIII . DpE VERTrATE SANGUINis CHRISTI OUI DE LATERE Hus

POST MOoRTEM Fl . Uxir .

IEi in gravi ægritudine laboranti manifestavitse , infirmi -M latis humanæ singulare præœsidium , Jesus Christus ,

ostenditque mihi vulnus lateris sui dicens : „ Aspiceet attende

quam diris me doloribus affecerunt . „ Et dixi ad eum :

Cur , o Domine , tam immania tormenta pati voluisti , cum

in tua pura oratione pretiosæ guttæ decurrentes in terram ad

reparationem totius orbis suffecissent ? » Respondit mihi Do -

minus : Patri meo non suffecitl . Omnis enim paupertas ,

labor , passio , despectio portam cœli tangendo pulsaverunt ,

quousque sanguis Cordis mei effusus per lanceam militis

terram irroravit . Tunc reserata est janua regni , et patet ostium

omnibus viatoribus desiderantibus introire . » Et dixi ad

Dominum : « Domine , cum hic de tuo latere sanguis
cum aqua flueret , mortuus extitisti , quomodo ergo de mortuo -

rum cordibus sanguis effluit ? » Respondit mihi Dominus :
Corpus quidem meum tunc humanitus morti succubuerat ,

cum sanguis mei Cordis de latere exanimis corporis effluebat ;

sanguis quippe ille virtute divina sic emanando fluxit , quem -
admodum lac quod de virginalibus uberibus Matris suxi .

Immutabilis divinitatis majestas omnibus membris corporis
mei unita , sic in morte perstitit ut post resurrectionem resum -

psit , anima auiem mea post diuturnum humanitatis mœro -

rem in divinitatis splendoribus requievit . Spiritualis vero

meæ humanitatis imago dulcis , in idea majestatis suaviter

omnibus supernatans , æternaliter eminebat .

E DE sSANCTIS QUI CUMH CHRISTO RESURGENTE SURREXERUNT .

die qua Dominus noster Jesus Christus , triumphator

mortis , gloriose ab inferis resurrexit , ressumptoque cor —

pore clausoque sepulchro mirabiliter egressus est , Judæi et

Gentiles confusione operti sunt , et ignominia contabuerunt ;

